
1.0 PENGENALAN

Pada era globalisasi ini, media sosial merupakan salah satu medium yang paling

sesuai digunakan untuk memberi kesedaran kepada masyarakat memandangkan kita

kini yang lebih gemar meluangkan masa bersama dengan bahan-bahan elektronik

seperti telefon bimbit, komputer riba dan sebagainya. Masyarakat pada masa kini

lebih gemar untuk melihat perkembangan isu-isu sesama melalui media sosial seperti

Facebook, WhatsApps, Instagram dan lain-lain berbanding dengan membeli surat

khabar. Masyarakat akan mudah terpengaruh dengan bahan bacaan mereka melalui

status-status yang dimuat naik dalam media sosial ini.

Dalam kursus PGT223 Kaedah Mengajar Geografi I ini, kami semua khususnya

bakal guru Geografi merupakan insan yang amat memainkan peranan penting dalam

memberi kesedaran kepada masyarakat kini tentang kepentingan menjaga alam sekitar

dan mengekalkan kelestarian alam. Dengan adanya media sosial ini, kami berpeluang

untuk memberi kesedaran kepada masyarakat melalui status yang akan dimuat naik di

Facebook atau Instagram. Oleh itu, kami semua dikehendaki untuk memuat naik dua

status yang berbeza tentang alam sekitar bagi melihat sejauh manakah status ini diberi

perhatian oleh masyarakat yang membacanya.

Perhatian dari masyarakat yang membaca status yang dimuat naik akan dinilai

berdasarkan seberapa banyak ‘suka’ dan ‘komen’ yang diberikan oleh masyarakat.

Sasaran bagi mendapatkan ‘suka’ adalah sebanyak 30 manakala ‘komen’ adalah

sebanyak 10. Kemudian, status ini akan dianalisis untuk melihat adakah status ini

dapat memberikan kesedaran ataupun tidak kepada masyarakat melalui komen yang

diberikan.



2.0 STATUS PERTAMA: KITAR SEMULA









2.1 ANALISIS STATUS PERTAMA: KITAR SEMULA

Berdasarkan status pertama yang dimuat naik bertajuk kitar semula, sebanyak 30

orang yang telah menekan simbol ‘suka’ manakala hanya 6 orang sahaja yang

memberi ‘komen’ ke atas status ini. Berdasarkan dapatan yang diperoleh, status ini

tidak mencapai sasaran yang diinginkan kerana bilangan yang memberi ‘komen’

adalah sedikit.

Pengguna Facebook yang menyukai status ini adalah terdiri daripada ahli

keluarga, rakan karib dan masyarakat luar. Manakala pengguna yang memberi ‘komen’

ke atas status ini terdiri daripada seorang ahli keluarga iaitu Arieff Aiman Iskandar

dan selebihnya adalah terdiri daripada rakan-rakan universiti. Rakan-rakan universiti

ini termasuklah yang mengambil kursus ini dan bukan mengambil mana-mana kursus

Geografi. Terdapat dua pengguna Facebook yang memberi komen atas dasar

pribadinya iaitu ‘baiklah boskurrr’ dan ‘perkongsian yang menarik’. Empat

daripadanya telah menyatakan kesedaran dan memberi sedikit maklumat tambahan

iaitu dengan menyatakan amalan kitar semula dapat menyelamatkan alam sekitar.

Sebagai contoh komen dari pengguna Facebook Daniel Eshsaq yang menyatakan

bahawa ‘Saya dan keluarga sering menggunakan bahan kitar semula untuk

menghasilkan barangan yang boleh digunakan dalam kehidupan seharian sekaligus

menyelamatkan alam sekitar. Jom selamatkan bumi kita!’. Mia Jaini pula memberi

pesanan kepada masyarakat untuk menggelakkan penggunakan bahan yang tidak

boleh dikitar semula dan mula menggunakan bahan yang lebih mesra alam.

Secara keseluruhannya, status ini dilihat tidak dapat memberi kesedaran yang

mendalam kepada masyarakat kerana tidak mencapai sasaran yang ditetapkan.

Berkemungkinan status yang dimuat naik ini tidak menarik perhatian, tidak kreatif,

dan mengandungi teks yang panjang sehingga menyebabkan orang ramai tidak mahu

membaca status ini. Hal ini dapat dilihat melalui simbol ‘suka’ adalah lebih banyak

berbanding dengan ‘komen’ yang diberikan.

3.1 ANALISIS STATUS KEDUA: LARANGAN MEROKOK

Berdasarkan status kedua yang dimuat naik bertajuk larangan merokok ini, status

ini mendapat sambutan berbanding status pertama dengan mengumpul sebanyak 76

‘suka’ dan 16 ‘komen’. Berdasarkan dapatan yang diperoleh, status ini telah mencapai

sasaran yang diinginkan bagi memberi kesedaran kepada masyarakat.

Pengguna Facebook yang menyukai status ini juga adalah terdiri daripada ahli

keluarga, rakan karib dan masyarakat luar. Manakala pengguna yang memberi ‘komen’

ke atas status kedua ini terdiri daripada seorang ahli keluarga iaitu Arieff Aiman

Iskandar sekali lagi dan selebihnya adalah terdiri daripada rakan-rakan universiti.

Rakan-rakan universiti ini termasuklah yang mengambil kursus ini dan bukan

mengambil mana-mana kursus Geografi. Status kedua ini agak berbeza dengan status

yang pertama kerana saya telah meminta pandangan masyarakat sama ada mereka

bersetuju atau tidak berkaitan dengan penguatkuasaan undang-undang larangan

merokok di premis makanan. Hampir 95% dari pengguna Facebook yang memberi

‘komen’ ke atas status ini bersetuju dengan undang-undang tersebut. Kesemua

pengguna yang bersetuju dengan larangan merokok ini telah menyatakan perasaan

setuju mereka di ruang komen dan secara tidak langsung memberi hujah dan

pandangan mereka tentang bahayanya merokok di kawasan premis makanan. Sebagai

contoh pengguna Facebook E-jump Ijam menyatakan ‘Sangat setuju kerana asap

rokok sangat berbau dan membahayakan kesihatan kepada penghisap dan juga yang

terkena asap rokok itu’. Namun demikian, terdapat satu pengguna Facebook yang

tidak bersetuju dengan larangan merokok ini. Sebagai contoh pengguna Facebook

Ting Tze Kiong yang menyatakan bahawa ‘Pada pandangan saya, undang-undang ini

kurang adil kepada perokok. Hal ini kerana ‘taking a smoke after meals make me feel

happy and free like a fairy”. Beliau menyatakan bahawa perokok yang selesai makan

tidak boleh dipisahkan dengan merokok kerana merokok dapat membuatkan si

perokok gembira dan berasa bebas seperti bidadari.

Secara keseluruhannya, dapat disimpulkan bahawa status kedua ini dilihat dapat

memberi kesedaran kepada masyarakat tentang larangan merokok di premis makanan.

Hal ini demikian kerana status ini telah mencapai mencapai sasaran yang ditetapkan.

Status kedua ini berjaya menarik minat masyarakat kerana status larangan merokok

merupakan isu yang sering diperdebatkan, menarik perhatian, dan mengandungi teks

yang singkat dan ringkas menyebabkan orang ramai mudah untuk membacanya.


